
1 LÁVVAGEAHČASTAT  

 
Gielda berre unnimustá oktii jagis gárvvistit oppalašgeahčastaga  lávvaáššiin, mat gielddas ja eanagotti 

lihtus leat gieđahallamis ja lagamus áiggis gieđahallamii boahtimin eanageavahan- ja huksenlága 7 §:a 

mielde. Lávvageahčastaga juksanáigumuššan lea addit ollislašgovva gieldda dálá  oppalaš- ja 

sajádatlávvvaplánemis.  Lávvageahčastaga ulbmil lea ovddidit riikkavuložiid dieđuoažžuma ja vejoilašvuođa 

oassálastit mearrádusdahkamii. 

 

2    LÁIDEHUS 

2.1 Eanageavaheami plánenvuogádat  
 
Eanageavaheami plánenvuogádaga ulbmilin lea stivret Suoma gielddaid eanageavaheami seamma árvvuid 

ja prinsihpais guvlui. Eanageavaheami plánenvuogádaga juksanáigumuššan lea heivehit oktii guovllu 

ekologalaš, eanadahkii guoski, kultuvrralaš, sosiálalaš ja ekonomalaš vuolggasajiid buoremus lági mielde. 

Eanageavaheami plánema stivre eanageavahan- ja huksenláhka (MRL) sihke eanageavahan- ja 

huksenásahus (MRA).  

Lávvemiin stivrejuvvo guovlluid geavaheapmi, earálágan doaimmaid oktiiheiveheapmi ja huksen. Plánema 

juksanáigumuššan lea ovddidit ee.: 

- dorvvolaš, dearvvaslaš ja guoibmás eallin- ja doaibmabirrasa dahkama 

- servodatráhkadusa ja guovlluid geavaheami ekonomálaš- ja doaibmivuođa 

- huksejuvvon birrasa čábbodaga ja kulturárvvuid gáhttema 

- birassuodjaleami ja birashehttehusaid eastima 

- ealáhusdoaimma doaibmanvejolašvuođaid  

- bálvalusaid oažžuma  

- johtolága vuogálaš ordnema 

Eanageavaheami plánema vuogádagas stuorra linjját meroštallojit riikkaviidosaš 

guovlluidgeavahanulbmiliiguin ja eanagottiid bajásdoallan eanagoddelávaiguin. Gielddaid ovddasvástádusas 

lea oppalaš- ja sajádatlávaid gárvvisteapmi (govva 1). Daid gárvvisteamis váldojit vuhtii strategalaš  

juksanáigumušat.  

Govva 1. Lávvahierarkiija. Juohkehas guovllus lea fámus dušše okta lávva, 

dárkilut lávva buhtte álo  eahpedárkilut láva  

2.2 Lávvema muttut ja gieldalaččaid váikkuhanvejolašvuođat  

Lávvemii gullet dábálaččat njeallje váldomuttu: 

1.  Gieđahallamii bohtin 
2.  Hámusmuddu (čálalaš dahje njálmmálaš oaivilat) 
3.  Evttohusmuddu (čálalaš cuigemat) 
4.  Dohkkehanmuddu (váidináigi 30 jándora) 

Lávvema álgomuttus gárvvistuvvo oassálastin- ja árvvoštallanplána (OAS), mas muitaluvvo lávvaprojeavtta 
luondu, árvvoštallo áigetávval ja muitaluvvo lávvemii oassálastima vejolašvuođaid birra. Plánas čilgejuvvo 
lassin dalán lávvema álgomuttus dat oassebealit ja oasálaččat, geat válmmaštallanprosessii galget gullat, 
sihke heivvolamos vuogit vai albma vuorrováikkuhus fitnašuvvá (govva 2). Lávven galgá leat rabas, dan birra 
galgá juohkit dieđu gieldda ássiide ja eaneaiggádiidda. Oasálaččaide galgá maid várret vejolašvuođa 
čuovvut lávvema sihke ovdanbuktit iežas oaiviliid, dán dihte lávvenprojeavttaid sierra muttuin lágiduvvojit 
albmotdilálašvuođat.  

Eanaš lávain gárvvistuvvo hámus ovdal lávvaevttohusa. Hámusmuttus lávvahámus ásahuvvo albmosii, dalle 
dan birra sáhttá muitalit oaivilis jogo čálalaččat dahje njálmmálaččat.  

Lávvaevttohusa gárvvisteamis ja gieđahallamis váldojuvvojit vuhtii hámusmuttu oaivilat ja cealkámušat.   
Gielddaráđđehus dohkkeha lávvaevttohusa ja ásaha dan albmosii oktan čielggadusaiguin teknihkalaš 
doaimma almmuhantávvalii. Lávvaevttohussii guoski cuigemiid galgá addit láva albmosisorrunáigge. Jos lea 
dárbu, lávvaevttohus máhcahuvvo  albmosisorrunáigge maŋŋá ođđasit dárkkistanláhkai. 
 

Buot ovddabealde máinnašuvvon muttuin gulahuvvo guovllu báikkálaš Inarilainen-aviissas ja gieldda 
interneahttasiidduin, lassin lávvaevttohusaid albmosii bidjamis almmuhat eanaeaiggádiidda reivviin. 

Loahpalaččat sihke oppalašlávaid ja sajádatlávaid dohkkeha váldostivra. Váldostivrra mearrádusas sáhttá 
váidit 30 jándora siste hálddahusriektái. 

 

 

Govva 2. Lávvaproseassa čoahkkáigeassu oasálaččaid váikkuhanvejolašvuođat. Lávvenbargojoavku 
válmmaštallá áššiid gielddaráđđehussii. 

2.3 Eanageavahansoahpamušat 
 
Gielda sáhttá dahkat lávvemii ja lávaid ollašuhttimii laktáseaddji soahpamušaid, maiguin gielda ja 
eanaeaiggát gaskaneaset sohpet eanaeaiggáda oamastan guovllu sajádatlávvema álgui bidjamis sihke láva 
ollašuhttimii laktáseaddji oassebeliid gaskasaš vuoigatvuođain ja geatnegasvuođain.  
Ohcejoga gielddastivra lea dohkkehan sajádatlávvaguvlui dahkkon eanageavahansoahpamuša eavttuid 
geassit 2020 (Váldostivra 16.06.2020 § 16).   
 
Eanageavahansoahpamušain ii sáhte goit soahpat lávaid sisdoalus. Eanageavahansoahpamuša sáhttá 

geatnegahtti láhkai dahkat easka dan maŋŋá, go lávvahámus dahje -evttohus leamašan albmosis. 

Eanageavahansoahpamuša birra dieđihuvvo láva gárvvisteami oktavuođas.  

3    LÁVVENDILLI 

3.1 Eanagoddelávva 

 
Eanagoddelávva lea máŋgga gieldda guvlui gárvvistuvvon eahpedárkilis plána, mas ovdanbuktojit guovlluid 
geavaheami ja servodatráhkadusa váldosárgosat. Riikkaviidosaš guovlluidgeavahanulbmilat dárkkálnuvvet 
eangoddelávas prinsihppan ja guovlovárrehussan ja váikkuhit dán bokte guovlluid plánemii. Eangoddelávva 
stivre gieldda lávvenbarggu.  
 
Eanagoddelávvemis Ohcejoga guovllus fuolaha Lappi lihttu. Fámus orru Davvi-Lappi eanagoddelávva lea 

ožžon lágafámu 27.12.2007.  

Eanagoddeláva ođasmahttinbargu lea jođus. Davvi-Lappi eanagoddelávva 2040 guoská Anára, Soađegili ja 

Ohcejoga gielddaid. Davvi-Lappi eanagoddelávva 2040-evttohus lea leamaš eiseváldegulasguddamis 28.1.-

28.2.2020. Evttohussii bohte 30 čealkámuša ja eiseválderáđđádallan lea dollojuvvon 22.4.2020. Lappi lihtu 

stivra dohkkehii 8.6.2020 vástadusaid ožžojuvvon cealkámušaide sihke Davvi-Lappi eanagoddelávva 2040-

evttohusa. Eanagoddelávvaevttohus lei abmosis 12.10.-15.11.2020.   

3.2 Oppalašlávat 
 
Oppalašláva ulbmilin lea gieldda servodatráhkadusa ja eanageavaheami stivren viiddis ollisvuohtan sihke 
doaimmaid oktiiheiveheapmi. Oppalašlávas ovdanbuktojuvvojit juksanáigumuššan biddjon ovdáneami 
prinsihpat ja čujuhuvvojit dárbbašlaš guovllut dárkilis lávvema ja eará plánema sihke huksema ja eará 
eanageavaheami vuođđun. Oppalašláva sáhttá gárvvistit maid muttuid mielde dahje oasseguovlluid mielde 
(oasseoppalašlávva). Gielda berre fuolahit dárbbašlaš oppalašláva gárvvisteamis ja dan doallamis áiggi 
dásis.  

Fámus orru oppalašlávat  

• Buolbmatjávrri gáddeoasseoppalašlávva, dohkkehuvvon 9.11.2001 

• Njuorggáma oasseguovllu gáddeoasseoppalašlávva, ožžon lágafámu 5.6.2007  

• Gáregasnjárgga oasseguovllu gáddeoasseoppalašlávva, ožžon lágafámu 28.9.2011  

• Deanuleagi gáddeopplašláva nuppástus Njuorggáma gilis, ožžon lágafámu 28.10.2014 

• Ohcejoga gáddeoppalašlávva (Ohcejoga oasseguovllu oasseoppalašlávva) lea lágafámolaš 25.5.2022 

rájes. 

3.3 Sajádatlávat 
 
Guovlluid geavaheami dárkilis ordnema, huksema ja ovddideami várás gárvvistuvvo sajádatlávva, man 

ulbmilin lea čujuhit guovlluid sierra dárkkuhusaid várás ja stivret huksema ja eará eanageavaheami 

báikkálaš diliid, gávpot- ja eanadatoidnosa, buori huksenvuogi, dálá viesuid geavaheami ovddideami ja láva 

eará stivrenujuksanáigumuša gáibidan vugiin. Sajádatláva galgá gárvvistit gieldda ovdáneami dahje 

eanageavaheami stivrendárbbu eaktudan dávtta mielde. Gielda galgá maid čuovvut sajádatlávaid 

áigáiheivvolašvuođa ja dárbbu mielde álggahit doaibmabijuid boarásmuvvan sajádatlávaid ođasmahttima 

várás. 

 

Famus orru sajádatlávat 

Ohcejoga girkosiidda sajádatlávva  

Ohcejoga girkosiidii lea gárvvistuvvon huksenlávaid oktiibidju jagis 1995,  mii lea ollašuvvan váldoáššiid 

oasil. Ovdal jagi 2000 dohkkehuvvon huksenlávva leat eanageavahan-ja huksenlága mielde dál sajádatlávat.  

Áitesavvona sajádatlávva  

Áitesavvona gáddeoppalašlávvii (gielddastivra 28.10.2004) lea dahkon dohkkeheami maŋŋá čuovvovaš 

nuppástusat: 

Goartilat 3, 7 ja 8  

Sájádatlávva lea ožžon lága fámu 22.6.2016. 

Goartil 5 ja goartil 4 huksensadji 6 

Sájádatlávva lea ožžon lága fámu 29.10.2019 

Goartilat 1, 2, 3 huksensajit 2 ja 4 sihke goartilat 9-15 

Sájádatlávva lea ožžon lága fámu 20.8.2021. 

 

Gieđahallamis leahkki sajádatlávat 

Ohcejoga girkosiidda sajádatláva nuppástus ja viiddideapmi 

Ohcejoga girkosiidda sajádatláva nuppástus ja viiddideapmi lea boahtán gieđahallamii 30.3.2012. 

Juksanáigumuššan lea bidjat áiggedássái fámus orru lávaid sihke čujuhit lávvii ođđa guovlluid boahttevuođa 

dárbbuid várás. Plánenguvlui lea gárvvistahtton ođđa vuođđokárta boarásmuvvan kártta sadjái.  

 

Sajádatlávvema gieđahallamii boahtimis gulahuvvui 12.4.2012. Oassálastin- ja árvvoštallanplána leamašan 

albmosis 12.4. - 2.5.2012. Lávvahámus lea biddjon albmosii áigái 19.2. – 7.4.2014. 

 

Ohcejoga gielddaráđđehus dohkkehii evttohusa ja mearridii dan albmosii bidjat čoahkkimisttis 18.5.2020 

(GR §43 18.5.2020). Ožžojuvvon máhcahagat leat gieđahallojuvvon lávvenbargojoavkkus 14.10.2020. 

Lávvaevttohus dohkkehuvvui gielddaráđđehusas 10.05.2022 (GR §92 10.05.2022).  Váldostivra dohkkehii 

láva čoahkkimisttis 30.5.2022 (Váldostivra §28 30.5.2022). 

Ohcejoga sajádatláva nuppástus goartilis 1 

Gielddaráđđehus lea gulahan sajádatláva nuppástusa gárvvisteami gieđahallamii Ohcejoga sajádatlávva 

goartilis 1 skábmamánus 2020 (GR §118 05.11.2020). Gažaldagas lea goartilguovlu mii lea  priváhta 

oamastusas. Juksanáigumuššan lea oažžut guvlui turismabálvalusaid  guovllu doarjut mátkeealáhusa 

ovddideami Ohcejogas. 

 

Gielddastivra dohkkehii sajádatláva nuppastusa goartilis 1 čoahkkimisttis 30.5.2022 (Váldostivra 30.5.2022 

§29). 

 

Gáregasnjárgga guovddáža sajádatlávva  

Gáregasnjárggas dollojuvvui jagi 2014 álggus lávvendilálašvuohta eaneaiggádiiguin, mas ráđđádallui 

sajádatlávvema álggaheamis. Gáreganjárgga vuođđokárta lea ollašuhtton geassit 2015. 

 

Ohcejoga gielddaráđđehus mearridii Gáregasnjárgga sajádatláva gieđahallama álggaheamis čakčat 2020 

(GR 05.11.2020 §123). Sajádatlávvahámus boahtá albmosii álgočávčča 2022. 

 

Áitesávvona sajádatlávva goartila 3 huksensajit 5 ja 6 

Áitesavvona sajádatlava nuppástus, mii guoská goartila 3 huksensajiid 5 ja 6 váldojuvvui sierra lávvenáššin 

gieđahallamii váldostivra mearrádusain 24.06.2021 (Váldostivra §39, 24.06.2021) Vai lávvenproseasa 

manná formalalaččat riekta, ferte dán sierra sajádatláva nuppástusa gieđahallamii boahtimis gulahit gieldda 

gulahallankánalain (gieldda almmuhantávval, Inarilainen -aviissas) Sajádatlávva nuppástusa birra 

gárvvistuvvo lávvahámus, lávvačilgehus ja OAS. Daid gieđahallamii boahtimis gulahuvvo ja gulahus biddjo 

albmosii oasálaččaid gullama várás. Sajádatlávvaevttohus goartila 3 huksensajiid 5 ja 6 oasil gieđahallojuvvo 

čakčat 2022 

 

3.4 Gáddesajádatlávat 
 

Meara dahje čázádaga gáddeguvlui gullevaš gáddeavádahkii ii oaččo hukset viesu almmá sajádatláva dahje 

dakkár riekteváikkuhusaid mielddisbukti oppalašláva, mas lea erenomážit mearriduvvon oppalašláva dahje 

dan oasi geavaheamis huksenlobi mieđiheami ággan. Gáddesajádatlávva dahkkojuvvo dábálaččat 

eanaeaiggáda álgagis. 

 

 Fámus orru gáddesajádatlávat  
▪ Gonagasgeađggi gáddelávva lea nannejuvvon 8.3.1979   
▪ Gonagasgeađggi gáddeláva viiddideapmi lea nannejuvvon 30.12.1982  
▪ Nillávári gáddelávva lea nannejuvvon 3.6.1988  
▪ Vuollegeavgŋá gáddelávva lea nannejuvvon 21.3.2000  
▪ Badje-Jalvvi gáddesajádatlávva lea dohkkehuvvon váldostivrras 20.8.2003  
▪ Osmá gáddesajádatlávva lea dohkkehuvvon váldostivrras 29.8.2007 

ja dasa dahkkon nuppástus lea dohkkehuvvon gielddastivrras 20.6.2016, §25 
▪ Áitesavvona gáddesajádatlávva lea dohkkehuvvon váldostivrras 28.10.2004 ja dasa dahkkon 

nuppástusevttohus lea dohkkehuvvon gieldda váldostivrras 20.04.2019, §15  

4 HUKSENORTNET 
 
Eanageavahan ja huksenlága mielde gielddas berre leat huksenortnet (MRL§14). Huksenortnet stivre 
huksema oppa gieldda guovllus. Dat sisttisdoallá lohpemeannudeapmái guoski mearrádusaid sihke stivre 
dakkár huksenvuogi, mii dorvvasta buori ássan- ja eallinbirrasa. Huksenortnet lea dehálamos 
huksenlohpeguorahallama vuođđu guovlluin, main ii leat riekteváikkuhusaid mielddisbukti lávva.  Ohcejoga 
gieldda huksenortnet lea gárvvistuvvon 24.5.2010. Rakennusjärjestys gávdno gieldda neahttasiidduin. 

5 TONTEFÁLLU 
 
Ohcejoga guovllu, gieldda oamastan ássanviessohuksema huksekeahtes tonttet leat girkosiiddas Ringi ja 
Savela guovllus. Gáregasnjárgga, gieldda oamastan ássanviessohuksema huksekeahtes tonttiin ráhkaduvvo 
logahallan Gáregasnjárgga guovddáža sajádatlávvenprojeavtta oktavuođas. Njuorggámis eai leat gieldda 
oamastan huksensajit.  
 
 

LASSEDIEĐUT 
 
Oassálastin- ja árvvoštallanplánat, lávvakárttat, lávvamerkemat ja -mearrádusat, gieldda neahttasiidduin:  
Kaavoitus | Utsjoki 
Huksekeahtes tonttet, gieldda neahttasiidduin: Tontit | Utsjoki 
Lávvaáššit Lappi lihtus www.lapinliitto.fi/maakuntakaavoitus  
Eanageavahan- ja huksenásahus MRA http://www.finlex.fi/fi/laki/ajantasa/1999/19990895 
Eanageavahan- ja huksenláhka MRL http://www.finlex.fi/fi/laki/ajantasa/1999/19990132  
 
 
Ohcejogas 8.6.2022 
 

 
 
Mirja Savolainen 
Lávvenčálli 
tel. 040 631 9435, mirja.savolainen@edu.utsjoki.fi 
 
 
 
 
 
 
 
 

https://www.utsjoki.fi/wp-content/uploads/2019/07/rakennusjaerjestysuusi.pdf
https://www.utsjoki.fi/kuntalaiselle/tekniset-palvelut/kaavat/
https://www.utsjoki.fi/kuntalaiselle/tekniset-palvelut/tontit/
http://www.lapinliitto.fi/maakuntakaavoitus
http://www.finlex.fi/fi/laki/ajantasa/1999/19990895
http://www.finlex.fi/fi/laki/ajantasa/1999/19990132
mailto:mirja.savolainen@edu.utsjoki.fi

